
GOUVÈNÈ CUOMO ANONSE SISPANSYON PIFÓ KONSTRIKSYON KI GEN RAPÓ 

A FÈMTI LIY YO POU FASILITE VWAYAJ PANDAN WIKENN FEN DANE A 

 
Gouvènè Andrew M. Cuomo jodia te anonse ke pap gen fèmti liy tanporè ki asosye 
avèk pwojè konstriksyon wout ak pon sou otowout Eta New York yo apati 6 a.m. nan 
jedi, 24 desanm, jiska 6 a.m. nan lendi 28 desanm. Pap gen fèmti liy tou apati 6 a.m. 
nan jedi 31 desanm pou rive a 6 a.m. nan lendi 4 janvye. Yo te mete anplas restriksyon 
fèmti liy pou akomode otomobilis yo kap vwayaje pou wikenn fèt fen dane a. Kèk travay 
ka kontinye dèyè baryè beton pèmanan oswa pou reparasyon ijans. 
 
“Yon fwa ankò nap mete Drivers First pandan sezon fèt ki frekante anpil la pou pi byen 
asire ke otomobilis yo anmezi pou yo ale kote yo bezwen san konjesyon initil ak reta,” 
Gouvènè Cuomo te deklare. “Mwen ankouraje tout Nouyòkè yo pou yo rete ansekirite, 
kenbe zye yo sou wout la epi gen yon bon sezon fèt fen dane.”  
 
Sispansyon konstriksyon an se pou kenbe avèk pwogram Premye Chofè Gouvèmè 
Cuomo a, sa ki priyorize konvenyans otomobilis yo pou minimize konjesyon sikilasyon 
ak reta vwayaj akoz travay pon ak wout yo. 
 
AAA prevwa ke kantite moun kap vwayaje a ap plis pase 50 kilomèt de lakay yo pandan 
sezon fèt sa ap rive nan 100 milyon pou premye fwa nan listwa. Sa reprezante yon 
pousantaj ogmantasyon 1.4 pousan parapò a ane pase ak sèt ane youn dèyè lòt nan 
kwasans vwayaj fen dane.  
 
Komisyonè Depatman Transpòtasyon Eta New York Matthew J. Driscoll te 
deklare, “Yon kantite rekò moun kap vwayaje nan Eta New York pou vizite fanmi ak 
zanmi yo pou selebre fen dane a. Grasa inisyativ Drivers First Gouvènè Cuomo a, reta 
vwayaj ki gen rapò avèk konstriksyon pap yon preyokipasyon. Nou ankouraje otomobilis 
yo pou tcheke 511NY anvan yo vwayaje epi swete tout moun yon bon fèt fen dane.” 
 
Ap genyen yon ti varyasyon pou sèten pwojè Thruway baze sou volim trafik anvan yo. 
Yon orè detaye sou fèmti liy yo pandan tout wikenn konje a disponib nan 
http://www.thruway.ny.gov/travelers/laneclosures/index.html.  
 
Jou ki vini anvan nwèl la se pami jou ki pi frekante sou Thruway a. Thruway a prepare 

pou l jere volim trafik adisyonèl. Yo ankouraje vwayajè yo pou yo enskri pou 
TRANSalerts pou resevwa alèt trafik nan tan reyèl oswa swiv @ThruwayTraffic sou 
Twitter. 
 
Pon ak Tinèl MTA yo ap sispann tout konstriksyon ki egzije fèmti liy tanporè nan sèt pon 
ak de tinèl nou yo nan Vil New York apati 1 p.m. lavèy nwèl, e ankò de 1 p.m. lavèy jou 
delan jiska premye janvye. 
 
Yo fè vwayajè yo sonje pou yo tcheke 511NY lè nou rele 511 oswa lè ou aksede 
www.511ny.org anvan ou soti. Sèvis gratis la pral pèmèt itilizatè yo tcheke kondisyon 
wout yo oswa relye a enfòmasyon ayeryen ak transpò. 
 
Itilizatè mobil yo ka telechaje aplikasyon mobil ajou gratis yo nan 511NY apati iTunes 
oswa Google Play stores. Aplikasyon an kounye a Drive mode, ki bay alèt son sou wout 
ki chwazi pandan yon itilizatè ap kondwi, avèti yo sou ensidan ak konstriksyon. Itilizatè 
yo ka fikse yon destinasyon anvan depa a epi resevwa enfòmasyon pou jiska twa wout. 
 
Jwenn NYSDOT sou Facebook epi swiv @NYSDOT sou Twitter nan 
www.twitter.com/NYSDOT. 

